
	1.
	ՀՀ արտաքին գործերի նախարարություն
(16/24128-11

24.11.2011)
	Առաջարկում ենք Միջազգային ֆինանսական կորպորացիայից պարզել` արդյոք նրանք դիտում են Հայաստանի Հանրապետության էկոնոմիկայի նախարարության և Միջազգային ֆինանսական կորպորացիայի միջև համագործակցության համաձայնագիրը որպես միջազգային պայմանագիր: Եթե համաձայնագիրը նրանց կողմից չի դիտվում որպես միջազգային պայմանագիր, ապա առաջարկում ենք համաձայնագրի 12-րդ հոդվածում ավելացնել «գ» կետ հետևյալ բովանդակությամբ. «Սույն Համաձայնագիրը չի հանդիսանում միջազգային պայմանագիր և կողմերի համար չի ստեղծում միջազգային իրավունքով կարգավորվող իրավունքներ և պարտականություններ»: Հակառակ դեպքում անհրաժեշտ է համաձայնագրի` ուժի մեջ մտնելու դրույթը համապատասխանեցնել «Հայաստանի Հանրապետության միջազգային պայմանագրերի մասին» օրենքին: 


	Ընդունվել է
	Համաձայնագրի 12-րդ հոդվածում ավելացվել է (գ) կետ հետևյալ բովանդակությամբ. 

«Սույն Համաձայնագիրը չի հանդիսանում միջազգային պայմանագիր և կողմերի համար չի ստեղծում միջազգային իրավունքով կարգավորվող իրավունքներ և պարտականություններ»

	2.
	ՀՀ արդարադատության նախարարություն
(01/7514-11
24.11.2011)
	   ՀՀ արդարադատության նախարարությունն ուսումնասիրել է վերոնշյալ նամակին կից ներկայացված ՀՀ էկոնոմիկայի նախարարության և Միջազգային ֆինանսական կորպորացիայի միջև կնքվելիք համագործակցության համաձայնագրի նախագիծը և գտնում է, որ այն ըստ էության, ինչպես նաև բովանդակային առումով կազմված է որպես քաղաքացիաիրավական պայմանագիր, որն էլ հակասում է ՀՀ միջազգային պայմանագրերի մասին ՀՀ օրենքի՝ Հայաստանի Հանրապետության միջազգային պայմանագրի սահմանումը նախատեսող, 2–րդ հոդվածի 1–ն մասին։ 

   Ելնելով վերոշարադրյալից, անհրաժեշտ ենք համարում լրամշակել նախագիծը՝ համապատասխանեցնելով այն միջազգային պայմանագրերի համար Օրենքով սահմանված պահանջներին։ Մասնավորապես՝ նախագիծը, ի թիվս այլոց, պետք է լրացնել համաձայնագրի ուժի մեջ մտնելու վերաբերյալ դրույթով, որը պետք է նախատեսի, որ համաձայնագիրն ուժի մեջ կմտնի ազգային օրենսդրությամբ դրա ուժի մեջ մտնելու համար անհրաժեշտ ընթացակարգերն ավարտվելուց հետո միայն:
	Ընդունվել է մասնակի 
	Համաձայնագիրը խմբագրվել է համաձայն ՀՀ արտաքին գործերի նախարարության առաջարկության և չի հանդիսանում միջազգային համաձայնագիր

	3.
	ՀՀ ֆինանսների նախարարություն

(1/12.5-2/88229-11
30.11.2011)
	1. Նախագծի 1-ին կետով որպես նախարարություն սահմանված է ՀՀ էկոնոմիկայի նախարարությունը, մինչդեռ Նախագծի IV. Ծրագրի բյուջեն և ներդրումները բաժնում Նախարարության ներդրում ենթակետի պարտավորությունների տակ ներառված է նաև ծրագրին ենթադրյալ մասնակից ՀՀ այլ նախարարությունների և գերատեսչությունների գծով աշխատակիցների հիմնական աշխատավայրի աշխատավարձերի վճարման պարտավորությունները, ինչը հստակեցման կարիք ունի:

2. Ծրագրի բյուջեն և ներդրումները բաժնում նախատեսվող ֆինանսավորման շրջանակներում չի ներկայացվել դրա բացվածքն ըստ ծրագրի միջոցառումների, որի պատճառով պարզ չէ, թե հավելված Ա-ով նախատեսված հինգ ուղղություններով միջոցառումներից յուրաքանչյուրի համար ինչպիսի գնահատումներով որքան գումար է հաշվարկված և բաշխված:

3. Համաձայնագրի IV բաժնի (2) կետի համաձայն ՀՀ էկոնոմիկայի նախարարության ներդրումը կկազմի 181,800 ԱՄՆ դոլար, որն անհրաժեշտ է Համաձայնագրով սահմանված Նախարարության պար​​​տա​​վորությունների կատարման համար: Մասնավորապես, այն ներառում է տարբեր գե​րա​տեսչությունների աշխատակիցների աշխատավարձերի գծով ծախսերը, որոնց մեջ ներառ​ված չեն նշյալ գումարների վճարումից առաջացող` գործատուի կողմից վճարվող պարտադիր սոցիա​լական ապահովության վճարների գումարները:

Հաշվի առնելով վերոգրյալը` առաջարկում ենք վերագնահատել համաձայնագրի շրջա​նակ​ներում նախարարության ներդրման գումարը` դրա մեջ ներառելով նաև գործատուի կողմից վճարվող պարտադիր սոցիալական վճարների գումարները:

4. Միաժամանակ, հաշվի առնելով, որ ՀՀ Սահմանադրության 6-րդ հոդվածի 5-րդ պարբերության և «Հայաստանի Հանրապետության միջազգային պայմանագրերի մասին» ՀՀ օրենքի (այսուհետ` Օրենք) Օրենքի 22-րդ հոդվածի 1-ին մասի համաձայն միջազգային պայմանագիրը ուժի մեջ է մտնում այն վավերացնելուց կամ հաստատելուց հետո, առաջարկում ենք Նախագծում նախատեսել նոր դրույթ` հետևյալ բովանդակությամբ. «Սույն Համաձայնագիրը ուժի մեջ է մտնում դրա համար անհրաժեշտ Կողմերի ազգային օրենսդրությամբ սահմանված ներպետական ընթացակարգերի կատարման մասին դիվանագիտական ուղիներով Կողմերի` միմյանց ծանուցելու պահից»:

Առաջարկում ենք նաև Նախագծի անվանման մեջ ներառել դրամաշնորհային բառը:


	1. Ընդունվել է

2. Ընդունվել է մասնակի
2. Ընդունվել է
4. Ընդունվել է մասնակի


	1. Համաձայնագրի 1-ին կետը խմբագվել է. որպես համաձայնագրի կողմ սահմանվել է ՀՀ կառավարությունը` ի դեմս ՀՀ էկոնոմիկայի նախարարության

2. Բյուջեն նախատեսված է ամբողջ ծրագրի գործողության ժամանակահատվածի համար և ներդրումները ուղղվելու են բոլոր միջոցառումների իրականացմանը` ըստ անհրաժեշտության
3. Համաձայնագրի IV բաժնի (2) կետում ներդրվող գումարում հաշվարկվել են գործատուի կողմից վճարվող պարտադիր սոցիա​լական ապահովության վճարների գումարները:
4.Համաձայնագիրը խմբագրվել է համաձայն ՀՀ արտաքին գործերի նախարարության առաջարկության և չի հանդիսանում միջազգային համաձայնագիր

	4.
	ՀՀ ԿԱ ՊԵԿ
(ԱԱ/3-7/8656-11
25.11.2011)
	Համաձայնագրի «ՀԱՎԵԼՎԱԾ Ա»-ի վերաբերյալ հայտնում եմ`

1. հասկանալի չէ, թե ինչով է պայմանավորված <<Տեսչական ոլորտ>> բաժնի 2.2 կետում նշված <<Ստուգումների մասին>> նոր օրենք մշակելու անհրաժեշտությունը,

2. «Արտահանում և ներմուծում» բաժնի 3.1 կետում նշված նպատակները և ենթանպատակները ըստ էության արդեն իսկ ներառված են 2012 թվականի հունվարից ՀՀ ԿԱ ՊԵԿ-ում մեկնարկող Թվինինգ ծրագրում որպես բաղադրիչներ: Կրկնողություններից խուսափելու համար` առաջարկում ենք այդ կետը հանել:   

3. «Արտահանում և ներմուծում» բաժնի 3.2 կետում նշված նպատակներին և ենթանպատակներին  նպատակահարմար ենք  գտնում անդրադառնալ 1-ին կետում նշված Թվինինգ ծրագրի ավարտից հետո:

4. «Արտահանում և ներմուծում» բաժնի 3.3 կետում նշված նպատակները և ենթանպատակները լրամշակման կարիք ունեն, մասնավորապես պարզ չէ, թե գյուղատնտեսական որ «երկու տեսակի կարևոր ապրանքների» մասին է խոսքը:

5.  <<Հարկում>> բաժնի ինչպես 4.1, այնպես էլ 4.3 կետերը կապված են հարկային քաղաքականության հետ, ուստի առաջնային եմ համարում ՀՀ ֆինանսների նախարարության կարծիքը:
6. <<Հարկում>> բաժնի 4.4 կետը անհրաժեշտ է հանել, քանի որ  ՀՀ կառավարության 21 հոկտեմբերի 2010 թվականի N 1361 – Ն որոշմամբ ստեղծվել է գանգատարկման խորհուրդը և գանգատարկման խորհրդի կողմից վերադաս հարկային և մաքսային մարմին​ների գանգատարկման հանձնաժողովների որոշումների քննարկման կարգը, և առաջիկայում գանգատարկման համակարգին անդրադառնալը նպատակահարմար չէ:
	1. Ընդունվել է 
2. Ընդունվել է

3. Չի ընդունվել 

4. Ընդունվել է

մասնակի

5. Ընդունվել է մասնակի

6. Ընդունվել է
	1. Համաձայն 2009 թվականի սեպտեմբերի 17-ի ՀՀ կառավարության թիվ 1135-Ն որոշմամբ հաստատված տեսչական բարեփոխումների հայեցակարգի` նախատեսվում է ստուգումների և ընդհանրապես վերահսկողության ընթացակարգերի հստակեցում: Հաշվի առնելով այն հանգամանքը, որ ստուգումները կարգավորող օրենսդրությունն այսօր թերի է և խճճված, նախատեսվում է մշակել և ՀՀ կառավարության քննարկմանը ներկայացնել ստուգումները կարգավորող նոր իրավական ակտեր, այդ թվում նաև նոր օրենք:
2. Համաձայնագրի հավելված Ա-ից հանվել է 3.1 կետը

3. Հաշվի առնելով, որ համաձայնագրի գործողության ավարտի ժամկետը համընկնում է Թվինինգ ծրագրի ժամկետի ավարտին, այն պետք է իրականացնել միաժամանակ
4. Համաձայնագրի հավելված Ա-ի 3.2 կետում սահմանվել է, որ ագրոբիզնեսի 2 կարևոր արտադրանքները կորոշվեն քննարկումների արդյունքում` ըստ կարևորության

5. ՀՀ ֆինանսների նախարարությունը նշված կետերի վերաբերյալ առարկություն չի ներկայացրել: 
6. Համաձայնագրի հավելված Ա-ից հանվել է 4.4 կետը 


